
Curriti curriti, viniti viniti,
curriti curriti di la chiazza a la Nunziata,
curriti curriti ggià la festa e accuminciata,

viniti viniti ci su canti e tammurina
e profumu i maccarruna ca ti fannu arricriari….

Genti viniti arrivò carnalivari…

Abballati – arrivò carnalivari,
abballati – cu li carri e cu li ciuri,

abballati – quanta genti pi li strati
fatti di milli culuri carnevali tirminisi.

Curriti curriti si cc’è suli o c’è timpesta
Curriti curriti ogni annu è sempri festa,

viniti viniti cu nutaru e u tistamentu
cu lu nannu e cu la nanna tutti ora amu abballari….

Brucia u nannu  -  arrivò carnalivari
Brucia u nannu – cu li carri e cu li ciuri

Brucia u nannu – quanta ggenti pi li strati
fatti di milli culuri carnevali tirminisi.

Abballati , abballati, abballati, abballati, abballati….

“Fimmini curriti ca è carnalivari
lu nannu cu la nanna su pronti p’abballari

e c’è lu tistamentu ci su li carruzzati
e cu è ca avi sordi inchissi li pignati!”



Carnevali tirminisi di Sicilia si u cchiù anticu
vecchi fimmini e carusi vennu cc’à ni stu paisi

p’abbruciari ‘nzoccu è vecchiu
pi un mumentu i pulizia

lassa li mali pinzeri lassa la malincunia.

Brucia u nannu arrivò carnalivari

Brucia u nannu cu li carri e cu li ciuri
Brucia u nannu quanta genti pi li strati

fatta di milli culuri carnevali tirminisi………….(ad libitum)



Nell’immagine un momento della tradizionale lettura del testamento
con u nannu ca nanna ed il Notaro Menzapinna


